
 

 

 

 

ᑭᒃᑯᑐᐃᓐᓇᓄᑦ ᑐᓴᒐᒃᓴᑦ 

ᓄᓇᖃᖅᑳᖅᓯᒪᔪᑦ ᐃᓄᖏᑦ ᑐᑭᓯᕝᕕᐅᓇᓱᐊᕐᓂᖓᑦ 2022 

ᐱᒋᐊᕐᕕᖓ: ᓄᕕᐱᕆ 9, 2022 

ᐃᓱᓕᕝᕕᖓ: ᓄᕕᐱᕆ 29, 2022 

ᓄᓇᕗᓕᒫᒥ  90 ᑎᑦᑕᑯᓗᐃᑦ 

ᑲᓇᑕᒥ ᑭᒡᓕᓯᓂᐊᖅᑎᒃᑯᑦ ᓴᖅᑭᑦᑎᓯᒪᓕᖅᐳᑦ 2022−ᒥ ᓄᓇᖃᖅᑳᖅᓯᒪᔪᑦ ᐃᓄᖁᑎᖏᓐᓂᒃ 

ᑲᑎᖅᓱᐃᓇᓱᓚᐅᖅᑎᓪᓗᒋᑦ ᑐᑭᓯᕚᓪᓕᕈᑎᒋᔪᒪᔭᒥᓄᑦ ᑕᐃᒪᓗ ᓄᓇᕗᑦ ᒐᕙᒪᒃᑯᖏᑦ 

ᐃᑲᔪᖅᓯᑐᐃᓐᓇᑦᑎᐊᖅᐳᑦ ᓄᓇᕗᒻᒥᐅᓂᒃ ᐃᓚᐅᖃᑕᐅᖁᓪᓗᒋᑦ ᑲᑎᖅᓱᐃᓂᕐᒧᑦ 

ᑐᑭᓯᕚᓪᓕᕈᑎᒋᔪᒪᔭᖓᓄᑦ. 

ᐊᐱᖅᓱᕈᑕᐅᔪᐃᑦ ᐃᓚᖏᑦ ᐱᔾᔪᑎᖃᖅᑐᑦ ᐃᖅᑲᓇᐃᔭᕐᓂᕐᒥᒃ ᐊᒻᒪᓗ ᐃᖅᑲᓇᐃᔮᒃᓴᖃᙱᓐᓂᕐᒥᒃ, 

ᐃᓕᓐᓂᐊᖅᓯᒪᓂᖃᕐᓂᕐᒥᒃ, ᐱᓕᕆᐊᖃᕈᓐᓇᕐᓂᕐᒥᒃ ᐱᓕᒻᒪᒃᓴᕐᓂᕐᒥᒡᓗ, ᐋᓐᓂᐊᖅᑐᓕᕆᓂᖅ ᐊᒻᒪ 

ᐅᖃᐅᓯᓕᕆᓂᖅ, ᐊᒻᒪᓗ ᐊᐱᖅᑯᑎᒃᓴᖃᕆᓪᓗᓂ ᐱᔪᒪᓂᖃᕐᓂᕐᒥᒃ ᐊᒻᒪ ᐅᐸᓗᖓᐃᔭᖅᓯᒪᓂᕐᒥᒃ 

ᒐᕙᒪᒃᑯᓐᓄᑦ ᐃᖅᑲᓇᐃᔮᖃᕐᓂᕐᒥᒃ. 

ᐊᐱᖅᑯᑎᒃᓴᓕᐊᖑᓚᐅᖅᑐᑦ ᒐᕙᒪᒃᑯᓐᓂ ᐃᖅᑲᓇᐃᔮᖃᕐᓂᕐᒥᒃ ᐱᔪᑦ ᐱᕈᖅᑎᑕᐅᓚᐅᖅᓯᒪᔪᑦ 

ᑲᑐᔾᔭᐅᓪᓗᑎᒃ ᑲᓇᑕᒥ ᑭᒡᓕᓯᓂᐊᖅᑎᒃᑯᓐᓂ, ᓄᓇᕗᑦ ᑐᙵᕕᒃᑯᑦ ᑎᒥᖓᓐᓂᒃ, ᓄᓇᕗᑦ 

ᒐᕙᒪᒃᑯᖏᓐᓂ, ᐱᓕᒻᒪᒃᓴᕐᕕᒃ,ᐊᒻᒪᓗ ᐃᔭᖅᑐᓕᕆᓂᕐᒧᑦ ᑭᒃᑯᑐᐃᓐᓇᓂᒡᓗ ᐱᕙᓪᓕᐊᑎᑦᑎᓂᕐᒧᑦ 

ᑲᓇᑕᒥ ᐋᖅᑭᒃᓱᐃᖃᑕᐅᓪᓗᑎᒃ. 

ᑲᑎᖅᓱᖅᑕᐅᓂᑯᐃᑦ ᑐᑭᓯᕚᓪᓕᕋᓱᖕᓂᕐᒧᑦ ᐃᑲᔫᑕᐅᖃᑦᑕᖅᓯᒪᔪᑦ ᐊᑐᐊᒐᓕᐅᕐᓂᕐᒧᑦ ᐊᒻᒪᓗ 

ᒐᕙᒪᒃᑯᑦ ᐱᓕᕆᐊᕆᔭᕆᐊᓕᖏᓐᓂᒃ ᐃᓚᐅᖃᑕᐅᓪᓗᑎᒃᑕᐅᖅ ᐃᓄᐃᑦ ᑎᒥᖁᑎᒋᔭᖏᑦ. 

ᑭᐅᒪᖃᑕᐅᓪᓗᓂ ᐊᐱᖅᑯᑎᒃᓴᓄᑦ, ᓄᓇᕗᒻᒥ ᐃᓄᐃᑦ ᓇᓗᓇᐃᖅᓯᖃᑕᐅᔪᓐᓇᕐᒪᑕ ᖃᓄᒃᑲᓐᓂᖅ 

ᐃᖅᑲᓇᐃᔭᖅᑐᓕᕆᓂᖅ ᐱᕈᒃᑲᓐᓂᕆᐊᖃᕐᒪᖔᖅ ᒐᕙᒪᒃᑯᓐᓂ.  

ᑎᑎᖅᑲᒥᒃ ᐊᐅᓪᓚᖅᑎᑕᐅᓯᒪᔪᖃᓕᖅᑐᖅ ᑕᐃᒃᑯᓄᖓ ᐃᓚᐅᖃᑕᐅᖁᔭᐅᔪᓄᑦ ᐊᐱᖅᓱᕐᓂᕐᒧᑦ 

ᑐᓂᔭᐅᓪᓗᑎᒡᓗ ᒪᒃᐱᖅᓯᔾᔪᑎᒋᓂᐊᖅᑕᖓᓂᒃ ᖃᕆᓴᐅᔭᒧᑦ ᐊᒻᒪᓗ ᐊᔪᕆᖅᓲᔾᔨᓯᒪᔪᒥᒃ 

ᖃᓅᔭᕆᐊᖃᕐᓂᐊᕐᒪᖔᖅ ᐃᓚᓕᐅᑎᓯᒪᔪᖅ ᑭᐅᒪᖁᔭᐅᔪᓄᑦ. ᐃᑭᐊᖅᑭᕕᒃᑎᒍᑦ ᑕᑕᑎᕆᓂᖅ 

ᐃᑲᔪᖅᓯᖅᑕᐅᔪᖅ ᐊᐱᖅᑯᑎᓂᒃ ᑭᐅᔾᔪᑎᓄᑦ. ᑭᒡᓕᓯᓂᐊᖅᑎᒃᑯᑦ ᑲᓇᑕᒥ ᐊᐱᖅᓱᖃᑦᑕᓚᐅᖅᑐᑦ 

ᑭᐅᖃᑦᑕᓚᐅᖅᑐᓄᑦ ᑲᑎᖃᑎᖃᕐᓂᐊᕐᒥᔪᑦ ᐅᕝᕙᓘᓃᑦ ᐅᖄᓚᐅᑎᒃᑯᑦ ᑐᓴᕐᕕᖃᒃᑲᓐᓂᕐᓂᐊᖅᑐᑦ. 

  



 

ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ, www.gov.nu.ca. 

News releases are available in Inuktitut, English, Inuinnaqtun and French on www.gov.nu.ca. 
Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca. 
Les communiqués de presse sont disponibles en inuktitut, en anglais, en inuinnaqtun et en français au www.gov.nu.ca. 
 

ᑐᓴᐅᒪᑎᑦᑎᓂᖅ 

ᐊᐱᖅᑯᑎᐅᔪᓂᒃ ᑭᐅᔾᔪᑎᖃᕐᓗᓂ ᐅᖄᓚᐅᑎᒃᑯᑦ ᐅᕝᕙᓘᓃᑦ ᐊᐱᖅᓲᑎᓄᑦ−ᐱᔾᔪᑎᓕᖕᒥ 

ᑐᑭᓯᒋᐊᒃᑲᓐᓂᕈᒪᒍᕕᑦ ᐅᖄᓚᓗᑎᑦ 1-833-977-8287. ᖃᕆᓴᐅᔭᓕᕆᓂᕐᒧᑦ 

ᐃᑲᔪᖅᑕᐅᔭᕆᐊᖃᕈᕕᑦ ᒪᒃᐱᖅᓯᔾᔪᑎᑖᕈᒪᒍᕕᓪᓘᓐᓃᑦ ᐅᖄᓚᓗᑎᑦ 1-877-949-9492 

ᐃᕐᖐᓐᓈᖅᑕᐅᒃᑯᓪᓘᓃᑦ infostats@statcan.gc.ca.  

ᑐᑭᓯᒋᐊᒃᑲᓐᓂᕈᒪᒍᕕᑦ ᐅᕗᙵᕐᓗᑎᑦ www.statcan.gc.ca/IPS. 

### 
ᑐᓴᒐᒃᓴᓂᑦ ᖃᐅᔨᒋᐊᕐᕕᒃᓴᖅ: 

ᐋᓐᑐᓂ ᑳᓂ  

ᑐᓴᒐᒃᓴᓕᕆᔨᒻᒪᕆᒃ 

ᐃᓄᓕᕆᔨᒃᑯᑦ 

867-975-5207 

ACanny@gov.nu.ca 

